
Ársfjórðungsáætlun í lánamálum ríkissjóðs 
Annar ársfjórðungur 2012 

 
• Á öðrum ársfjórðungi verða boðin til sölu ríkisbréf í markflokkum fyrir 5-15 ma.kr. 
• Áformað er að bjóða út ríkisbréf; RIKB 14 0314, RIKB 16 1013 og RIKB 22 1026. 
• Eigendum RIKB 12 0824 verður boðið að skipta bréfum fyrir aðra markflokka í 

skiptiútboðum.  
• Útgáfa ríkisbréfa og ríkisvíxla á árinu tekur tillit til sölu í flokkunum RIKS 30 0701 og 

RIKS 33 0321 en að frádregnum kaupum á RIKB 13 0517 í tengslum við gjaldeyrisútboð 
Seðlabanka Íslands.  

• Heildarútgáfa ríkisbréfa í almennum útboðum verður að lágmarki 40 ma.kr. á árinu. 
 

Inngangur 
Í ársáætlun frá Lánamálum ríkissjóðs fyrir árið 2012 var tilkynnt að seld yrðu ríkisbréf fyrir 75 
ma.kr. á árinu. Á fyrsta ársfjórðungi var stefnt að því að selja ríkisbréf fyrir 10-25 ma.kr., en seld 
voru ríkisbréf fyrir 13 ma.kr. í almennum útboðum og fyrir 17,4 ma.kr. í tengslum við 
gjaldeyrisútboð Seðlabanka Íslands. Nánari skiptingu á sölu má sjá í töflunni hér að neðan. 
 

Útgáfa ríkisbréfa í almennum útboðum á fyrsta ársfjórðungi  
 

Fjárhæðir að nafnvirði í ma.kr. Útgáfa 
Skuldabréfaflokkar Hámark Raun 
RIKB 14 0314 15 5 
RIKB 16 1013 10 2 
RIKB 22 1026 15 6 
RIKB 31 0124 10 0 
Samtals  13 

 
Útgáfa ríkisbréfa í gjaldeyrisútboðum á fyrsta ársfjórðungi  

 
Fjárhæðir að nafnvirði í ma.kr. 

 Skuldabréfaflokkar Útgáfa 
RIKB 30 0701 17 
RIKB 33 0321 0,4 
Samtals 17,4 

Fyrirhuguð útgáfa ríkisbréfa á öðrum ársfjórðungi 
Á öðrum ársfjórðungi verður lögð áhersla á að byggja áfram upp 2 og 10 ára markflokka; RIKB 
14 0314 og RIKB 22 1026. Fyrsti útgáfudagur RIKB 14 0314 var í mars sl. og er flokkurinn 
orðinn 5,4 ma.kr. að stærð. RIKB 22 1026 var fyrst gefinn út í október 2011 og er orðinn 19,3 
ma.kr. að stærð. Einnig er mögulegt að gefið verði út í 5 ára markflokknum RIKB 16 1013, sem 
er 52,1 ma.kr. að stærð. 
 
Heildarútgáfa ríkisbréfa á öðrum ársfjórðungi er áætluð á bilinu 5-15 ma.kr. Áætluð 
hámarksútgáfa að nafnverði í einstökum flokkum er birt í eftirfarandi töflu.  
 

Áætluð útgáfa ríkisbréfa á öðrum ársfjórðungi 2012 

   Fjárhæðir í ma.kr. Útgáfa 
Skuldabréfaflokkar Hámark 
RIKB 14 0314 10 
RIKB 16 1013 5 
RIKB 22 1026 10 

 
Á öðrum ársfjórðungi verður eigendum RIKB 12 0824 boðið upp á skiptiútboð. Upplýsingar um 
möguleg skiptiútboð verða auglýst í tengslum við einstök útboð ríkisskuldabréfa. 
 
Frekari upplýsingar um útgáfur einstakra flokka ríkisbréfa og ríkisvíxla verða tilkynntar nokkrum 
dögum fyrir hvert útboð. 
 
Fyrirhuguð útgáfa ríkisvíxla 
Fyrirkomulag útgáfu ríkisvíxla verður óbreytt. Ríkisvíxlar verða gefnir út til 6 mánaða með 
möguleika til stækkunar þegar 3 mánuðir eru til gjalddaga. Útgefnir ríkisvíxlar voru 52,5 ma.kr. í 
lok mars sem er lækkun um 6,4 ma.kr. frá síðustu áramótum. Í ársáætlun fyrir árið 2012 kemur 
fram að stefnt er að því að lækka stöðu víxla í 45 ma.kr. í árslok og er þá ekki tekið tillit til sölu 
ríkisskuldabréfa í tengslum við losun gjaldeyrishafta.  
 
Heildarútgáfa í almennum útboðum að lágmarki 40 ma.kr. á árinu 
Samkvæmt ársætlun í lánamálum ríkissjóðs er stefnt að útgáfu ríkisbréfa fyrir 75 ma.kr. Útgáfa 
ríkisbréfa og ríkisvíxla á árinu tekur tillit til sölu á flokkum í tengslum við gjaldeyrisútboð 
Seðlabanka Íslands en að frádregnum kaupum á RIKB 13 0517. Til að viðhalda seljanleika á 
skuldabréfamarkaði verður heildarútgáfa ríkisbréfa í almennum útboðum að lágmarki 40 ma.kr. á 
árinu, þar af er heildarsalan á fyrsta ársfjórðungi 13 ma.kr. 
 
Áhrif aðgerða til losunar gjaldeyrishafta á útgáfu ríkissjóðs 
Seðlabanki Íslands birti í febrúar 2012 útboðsdaga fyrir fyrirhuguð gjaldeyrisútboð, sem eru 9. 
maí og 20. júní. Gjaldeyrisútboðin eru tvískipt; annars vegar mun Seðlabanki Íslands kaupa evrur 
og hins vegar selja evrur.  
 
Í útboðum þar sem Seðlabanki Íslands kaupir evrur geta fjárfestar farið svokallaða 
fjárfestingarleið eða fengið ríkisbréf sem eru bundin í 5 ár. Ríkisbréfið sem fjárfestum stendur til 
boða í skiptum fyrir evrur er RIKS 33 0321. Í fyrri gjaldeyrisútboðum stóð fjárfestum til boða að 

skipta evrum fyrir RIKS 30 0701, þar sem flokkurinn hefur náð 62 ma.kr. stærð, var ákveðið að 
gefa út nýjan flokk. Þannig verður svigrúm til þess að gefa út í RIKS 30 0701 síðar í almennum 
útboðum og byggja hann upp sem markflokk í framtíðinni.  
 
Í útboðum þar sem Seðlabanki Íslands selur evrur hafa fjárfestar kost á því að greiða með 
ríkisvíxlum eða ríkisbréfum sem eru með gjalddaga fyrir árslok 2013.  
 
 
 
Nánari upplýsingar veita Ingvar H. Ragnarsson í fjármálaráðuneytinu í síma 545 9200 og 
Björgvin Sighvatsson hjá Lánamálum ríkisins í síma 569 9600. 


